
क्र सं : ३९
कोड नम्बर : ३८६२
प्रकाशकः रुम टु रिड
लेखकः सिनाइ मेब्वे
चित्राङ्कनकर्ताः डेभिड चिसा
अनुवादक : यादवचन्द्र निरौला
सम्पादक : प्रा.डा. जीवेन्द्र देव गिरी
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल (एड्राड )
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड
आवाज: संझना महर्जन, कृष्णदिप सिग्देल, अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
माउ कुखुरी आफूले भरखरै काढेका चल्लाहरूका लागि भोजको आयोजना गर्न
चाहन्छे। तर भोजका लागि सामानको जोहो गर्न अरूको सहयोग चाहिन्छ।
उसलार्इ कसले सहयोग गर्ला त?

यो माउ कुखुरी हो। ऊ आफ्ना भरखरै कोरलेका चल्लाहरूलाई भोज दिन
चाहन्छे।

माउ कुखुरी बजार जान चाहन्छे । ऊ भोजका लागि पाउरोटी र फलफूल खोज्दै
छे। तर उसलाई एक्लै जान डर लागिरहेको छ। माउ कुखुरीले हाँसलाई
आफूसँगै जान अनुरोध गर्छे तर हाँसले मान्दैन।

उसले बिरालालाई आफूसँग बजार जाऊँ भन्छे।

बिरालो असाध्यै अल्छे छ। ऊ जान मान्दैन।

माउ कुखुरी बाख्रालाई आफूसँग बजार गइदिन अनुरोध गर्छे।

बाख्राले पनि जान मानेन।

माउ कुखुरी भालेलार्इ आफ्ना चल्लाहरूको रेखदेख गर्न अनुरोध गर्छे।

माउ कुखुरीले एकलै भए पनि बजार जाने निर्णय गर्छे।

                            12 / 27



 

  
बाटामा उसले ब्वाँसाहरू भेटी।

ब्वाँसाहरूले माउ कुखुरीलार्इ बेसरी खेदे।

                            15 / 27



 

  
माउ कुखरी छिटो छिटो दगुरी।

ब्वाँसाहरूले माउ कुखुरीलार्इ भेट्नै आँटे !

माउ कुखुरी ब्वाँसाहरूसँग बहादुरीका साथ लडी।

ड्याम ! ड्याम ! ड्याम !

यसरी माउ कुखुरीले ब्वाँसाहरूलाई भगार्इ !

आखिरमा माउ कुखुरी बजार पुगी। उसले भोजका लागि आवश्यक पर्ने सबै
सामान किनी।

किनमेल गरेका सबै सामान घरसम्म पुर्याउनका लागि सुँगुर दाइले माउ
कुखुरीलाई मद्दत गर्यो।

माउ कुखुरीले आफ्ना चल्ला र तिनका साथीहरूका लागि ठुलो भोजको आयोजना
गरी।

यो केहि शब्द चिनिसकेका र नया शब्द सिक्न सक्ने बालबालिकाका लागि
तयार पारिएको दोस्रो तहको पहुंचयुक्त पुस्तक हो।

